
   
 
 
 
 
 
 

1/1 
 

Communicaziun a las medias: 
Rapport annual 2025 da l’Assicuranza d’edifizis dal Grischun 
 
Cuira, ils 30-4-2026 
 
In onn da gestiun legraivel grazia ad ina summa dals donns bassa ed ad 
investiziuns finanzialas profitaivlas 
 
 
Il 2025 è stà in onn legraivel per l’Assicuranza d’edifizis dal Grischun (GVG) en plirs 
reguards. Las prestaziuns en cas da donn èn stadas cun var CHF 11 miu. cleramain sut la 
media da blers onns e malgrà martgads da finanzas turbulents ha ella realisà in resultat 
d’investiziun solid. Quests svilups positivs rinforzan la basa finanziala da la GVG – ina 
premissa impurtanta en vista a l’effectiv d’edifizis creschent en il chantun ed a l’augment 
d’eveniments da l’aura extrems. 
 
Operativamain è resultà l’onn da gestiun in gudogn da CHF 0.6 miu. Ils donns da fieu han 
importà CHF 9.3 miu., ils donns elementars CHF 1.6 miu. – omaduas valurs èn cleramain sut la 
media respectiva dals ultims 10 onns. Il gudogn total consolidà importa CHF 30.3 miu. La 
facultad d’investiziun ha cuntanschì ina rendita totala da 4.87 %, quai che correspunda ad in 
gudogn sin investiziuns finanzialas da CHF 38.3 miu. Las remessas en mira per cuvrir las 
reservas tecnicas d’assicuranza e las ristgas variablas en las investiziuns da chapital èn cuvridas 
per 100 %. La clientella da la GVG po profitar vinavant da las pli bassas premias per assicurar 
edifizis en Svizra. 
 
En il sectur da la digitalisaziun e da las datas èn vegnids instradads projects impurtants il 2025. 
Cun fundar la nova partiziun «Datas & svilup», cun introducir Microsoft 365 sco era cun analisar 
cumplessivamain ils process en ils secturs da l’assicuranza e da l’elavuraziun da donns 
stgaffescha la GVG la basa per andaments pli effizients e per ina prestaziun orientada anc pli fitg 
a la clientella. 
 
Il 2025 è era stà in onn da midadas persunalas: Collavuraturas e collavuraturs da blers onns èn 
i:das en pensiun ed igl ha dà novs chaus en la direcziun. La qualitad da la lavur sa 
manifestescha en ina cuntentientscha da la clientella da passa 97 % tar noss servetschs en cas 
da donn. Ultra da quai è la GVG vegnida undrada da l’institut Great Place To Work AG sco in 
dals «Best workplaces™ Svizra 2025» en la categoria da 50-99 collavuraturas e collavuraturs. 
 
La GVG guarda optimisticamain vers l’avegnir. Grazia a finanzas solidas, ina digitalisaziun 
intenziunada ed in team engaschà è ella posiziunada bain per ademplir er en il futur sia 
incumbensa principala – esser in’assicuranza d’edifizis segira, fidada e seriusa per il Grischun. 
 
 
Contact: 
dr. Marc Handlery, directur 
Assicuranza d’edifizis dal Grischun, Ottostrasse 22, 7001 Cuira 
t +41 81 258 90 01, m +41 78 715 11 73, marc.handlery@gvg.gr.ch 
 

 
Il rapport annual pudais Vus telechargiar a partir dals 30-4-2026, 
da las 10.30, sut www.gvg.gr.ch/rm/publicaziuns. 

https://gvg.gr.ch/rm/publicaziuns

